
ANNOTATSIYA 
Mazkur maqolada Rossiya imperiyasining Turkiston general gubernatorligini to’liq iqtisodiy 

jihatdan o’zlashtirish uchun bojxona tashkilotlari orqali amalga oshirgan siyosati atroflicha tahlil 
qilingan. Mazkur siyosatdagi uslubiyatlar va maqsadlar ko’rsatib berilgan. Xususan, tarixiy manbalar 
orqali Turkiston general gubernatorligida bojxona xizmatining tashkil etilishi imperiya manfaatlariga 
mos keladigan bo’lsa ularni o’zlashtirishga va imperiya ma’muriyatining Turkistonning Xitoy bilan 
savdo-iqtisodiy aloqalaridan foydalanishga harakat qilinganligi asoslab berilgan. Keltirilgan fikrlarni 
asoslash maqsadida Rossiya-Xitoy aloqalaridagi bojxona kelishuvlari misol tariqasida keltirilgan. 

Kalit so’zlar: Imperiya, Turkiston bojxonasi, Bojxona p  ostlari. Tashqi savdo, Yurisdiksiya, 
Sharqiy Turkiston, Statistika. 

ОРГАНИЗАЦИЯ ТАМОЖЕННОЙ СЛУЖБЫ И ЕЕ ДЕЯТЕЛЬНОСТЬ В 
УПРАВЛЕНИИ ГЕНЕРАЛЬНОГО ГУБЕРНАТОРСТВА ТУРКЕСТАНА 

(на примере отношений Российской империи с Китаем) 
 

АННОТАЦИЯ 
В данной статье подробно анализируется политика, проводившаяся Российской 

империей через таможенные организации по полному экономическому поглощению 
Туркестанской губернии, показаны методы и цели этой политики. В частности, историческими 
источниками обосновывается, что организация таможенной службы в Туркестанском генерал-
губернаторстве стремилась поглотить их, если это соответствовало интересам империи, и что 
администрация империи пыталась использовать торговую и экономические отношения 

Туркестана с Китаем. В качестве примера приводятся таможенные соглашения в российско-
китайских отношениях для обоснования указанных моментов. 

Ключевые слова: Империя, Туркестанская таможня, Таможенные посты. Внешняя 
торговля, Юрисдикция, Восточный Туркестан, Статистика. 

ORGANIZATION OF THE CUSTOMS SERVICE AND ITS ACTIVITIES IN THE 

DEPARTMENT OF THE GENERAL PROVINCE OF TURKESTAN 
(on the example of relations between the Russian Empire and China) 

 
ABSTRACT 

In this article, the policy implemented by the Russian Empire through the customs 
organizations for the complete economic absorption of the Turkestan Governorate is thoroughly 
analyzed. The methods and goals of this policy are shown. In particular, historical sources substantiate 
that the organization of the customs service in the Turkestan General Government sought to absorb 
them if it was in the interests of the empire, and that the administration of the empire tried to use the 
trade and economic relations of Turkestan with China.Customs agreements in Russia-China relations 
are given as an example in order to justify the mentioned points. 

Index Terms: Empire, Turkestan customs, Customs posts. Foreign trade, Jurisdiction, East 
Turkestan, Statistics. 

 
1. Dolzarbligi: 
XIX asrda rivojlanib borayotgan iqtisodiy ehtiyoj va u keltirib chiqarayotgan keng ko’lamli 

mustamlakachilik siyosati qurboniga aylangan O’rta Osiyo xonliklari Rossiya imperiyasi tomonidan 
harbiy ustunlik va mahalliy davlatlar qoloqligi, o’zaro kelishmovchiliklarning mavjudligi natijasida 
zabt etilgach, hududda Rossiya imperiyasining iqtisodiy va siyosiy tartiboti zo’rlik yo’li bilan 
o’rnatila boshlandi. Bu holat imperiya tomonidan xonliklardan undirilgan kontributsiyalarda, 
mahalliy xalqqa solingan soliqlarda, mahalliy xalqning iqtisodiy aloqalarini cheklashga o’rinishda va 
ayniqsa qadimdan mavjud bo’lgan tashqi iqtisodiy aloqalar zanjirini uzib tashlashda yaqqol namoyon 
bo’ldi. Masalan: 1881 yilgi Turkiston Bojxona nazorat bo’limi ma’lumotlarida savdo bojini miqdotini 
oshirish to’g’risida ma’lumotlar keltirilgan. Unga ko’ra, Zarafshon okrugi, Sirdaryo viloyati, 
Amudaryo bo’limida har bir kuchmanchi ovulidagi xonadondanlarning har biridan 4 tiyindan soliq 
olishga qaror qilinganligi keltirilib o’tilgan[1;26]. 

2. Metodlar:  
Rossiya imperiyasi Turkiston zaminini zabt etgandan sung, uni iqtisodiy va siyosiy jihatdan 

o’zlashtirishga kirishib ketdi.Bu mavzuni o’rganishda  asosiy  tadqiqot ob’ekti  sifatida  O’zbekiston 
Milliy Arxivi hujjatlari va tarixshunos  olimlarning  asarlari asosiy  ma’lumot  manbai  sifatida  
olingan. Chunki bu  davrga  oid  ma’lumotlarning  katta  qismi  rus  tilida  bitilganligi  manbalarni  
yana  bir  bor  sinchiklab  tahlil  qilishni,  sinfiy yoki  tuzumlarning  qarashlarini  ifoda  etmasdan 
haqqoniylik  pozitsiyasida  turishni  talab  etadi. Mavzuni  yoritishda  ko’proq  e’tibor  qiyosiy  tahlil  
usuliga  qaratildi. Bir  biriga  zid  ravishda  berilgan  ma’lumotlar  vakolatli tashkilotlar tomonidan 
tasdiqlangan ma’lumotlar asosida  tayyorlangan  ilmiy  maqolalar  orqali  tuldirildi. 

3.Tadqiqot natijalari: 
O’tkazilgan  tadqiqot  natijalarni  shuni  ko’rsatadiki, Mustamlakachilikning birinchi 

xususiyati iqtisodiy sohadagi o’zgarishlarda ko’zga tashlanadi.Siyosiy sohadagi qonunchilik ham 
iqtisodiy jarayonlarni o’zida aks ettiradi.Rossiya imperiyasining Turkiston zaminidagi bojxona 
siyosati ham o’ziga xos va ayni damda mustamlakachilik siyosatini o’zida aks ettiruvchi faoliyat 
yuritganligini manbalar ta’kidlab turibdi.  Rossiya  imperiyasi iqtisodiy va savdo aloqalariga doir 

ma’lumotlar tegishli manbalar asosida dalillandi. Shu bilan birgalikda, davlatlararo savdo- iqtisodiy 
munosabatlar tarixshunosligiga doir ma’lumotlar isbotlangan dalillar asosida tuldirildi. 

Turkiston xalqlari azal-azaldan qushni davlatlar bilan tarixiy savdo aloqalariga ega bo’lib, bu 
munosabatlar xoh tinchlik, xoh urush vaqtida ham tuxtab qolmagan. Chunki, bundan tomonlarning 
manfaatdorligi mavjud bo’lib, savdo bojlari undirilishidan davlatlar ham manfaatdor bo’lgan. 
Manbalarda keltirilishicha, mazkur savdo bojlari davlatlar yalpi daromadining katta qismini tashkil 
etgan. Shu boisdan ham mazkur iqtisodiy munosabatlar tuxtab qolmagan.Aksincha, shart-sharoitlarga 
moslashgan holda (masalan: savdo bojini oshirilishi yoki kamaytirilishi) davom etib 
kelavergan[2;38]. 

Rossiya imperiyasining faol mustamlakachilik siyosati natijasida xonliklar hududi zabt etildi 
va bu yerda Turkiston general gubernatorligi tashkil etildi. Biroq Buxoro amirligi va Xiva xonligi 
yarimmustamlaka holatda saqlanib qoldi.Bu davlatlar tashqi kurinishdan davlat sifatida kurinsada 
amalda ular o’zlarini mustaqil his qilishmagan. Tarixiy manbalarning guvohlik berishicha mazkur 
davlatlarning qushni davlatlar bilan mavjud tarixiy aloqalaridan Rossiya imperiyasi o’z manfaatlari 
yo’lida foydalangan. Eron, Xitoy, Turkiya, Afg’oniston bilan savdo aloqalariga oid O’zbekiston 
Milliy Arxivida saqlanayotgan faktlar fikrimizni tasdiqlaydi. Shu bilan birgalikda, Rossiya imperiyasi 
xonliklarni o’z nazorati ostiga olish maqsadida o’zining bojxona tizimini joriy etishga kirishdi. 
Buning o’ziga xos sabablari bor edi. Chunki, Rossiya imperiyasi ma’muriyati viloyatlardagi savdo 
bojidan va uning miqdoridan norozi edi. Ularning fikricha, tushayotgan savdo bojlarini miqdorini 
yanada oshirish mumkin edi. 

1881 yil manbalarida Farg’ona viloyat bojxona xizmatidan 117000 rubl faqat zakot solig’idan 
daromad tushgan[1;86].Bu tushum iqtisodiy asosi Farg’onanikidan kam bo’lmagan Zarafshon okrugi 
va Sirdaryo viloyatinikidan ko’p bo’lgan.Shu boisdan, Sirdaryo viloyati bojxona xizmati alohida 
nazoratga olinadi. Qolaversa, Sirdaryo bojxona xizmati ma’lumotlarida viloyat hududidagi soliq 
tulamay kontrabanda bilan shug’ullanayotgan shaxslar to’g’risida ham ma’lumotlar bor edi.Masalan; 
Sirdaryo bojxona xizmati statistic va taftish guruhining xabarida viloyatdagi savdo bilan 
shug’ullanuvchilar 4 guruhga bo’lib ko’rsatilgan. 

1.Mahalliy aholi. Savdo bilan yashirincha shug’ullanadi va hech qanday soliq tulamaydi. 
2.Mahalliy aholi. 1/40 hajmda soliq tulab qonunlarga buysunadi. 
3.Rus savdogarlari. 1/40 hajmda soliq tulab qonunlarga buysunadi. 
4.Chet ellik savdogarlar. 1/40 hajmda soliq tulab qonunlarga buysunadi[1;79]. 
Sirdaryo viloyat bojxona xizmati 1-guruh ishtirokchilari uchun qonuniy jazo chorasini kurish 

taklifini kiritgan.1881 yilda Turkiston general gubernatori general – leytenant Kolpakovskiy alohida 
bojxona nazorati xususida qaror chiqardi. Unga kora, umumiy 4 ta bojxona posti tashkil 
etiladi.1)Amudaryo bo’limi- 3 ta nazorat punktidan iborat. 2)Zarafshon okrugi- 5 ta nazorat punktidan 
iborat. 3) Sirdaryo viloyati-19 ta nazorat punktidan iborat.4)Farg’ona-6 ta nazorat punktidan 
iborat[1;87]. Mazkur qaror Turkiston general gubernatorligi vositasida amalga oshirilayotgan savdo 
aloqalari va boj yig’imlari undirilishini tartibga solishi va kontrabandani oldini olishi kerak edi. Biroq, 
yangi tartibni to’liq tushunib yetmagan mahalliy aholi o’rnatilgan chegaralarni nazarga olmasdan, 
ularni buzib utib eski savdo aloqalarini davom ettiravergan. Bu holat esa imperiya ma’muriyatini 
muammo yuzasidan keskin chora va tadbirlar ko’rishga majbur qilgan. 

O’zbekiston Milliy Arxivi fondlarida Turkiston general gubernatorligi vositasida, eski tarixiy 
aloqalardan foydalanilgan holda qushni davlatlar bilan, jumladan, Xitoy bilan olib borilgan savdo 
aloqalariga doir bojxona ma’lumotlari saqlanib qolgan.Unda keltirilgan ma’lumotlarda Rossiya 
imperiyasining Xitoy bilan aloqalari uzoq tarixga ega ekanligi keltiriladi. 

Rossiya imperiyasining Qoshg‘ardagi konsulini junatgan №3 raqamli xabarnomasida Rossiya 
imperiyasi viloyatlarining Xitoy bilan chegara hududlarida imperiyaga soliq tulovchi xitoylar 
istiqomat qilgan va ular Xitoy bilan o‘zaro manfaatli aloqalarda vositachi rolini bajargan. Rossiya va 
Xitoy davlatlari chegaraviy munosabatlarga alohida e’tibor qaratar edi. O‘zaro munosabatlarning 
buzulishini oldini olish uchun chegara zonalardagi fuqarolarni yoki soliq tulovchilarni o‘z 
mamlakatlariga qisqa muddatli o‘tib kelishlari uchun vaqtinchalik ro‘xsatnoma berilgan. Biroq, 1899 
yilgi ma’muriy islohotdan keyin Ettisuv viloyatining Step general – gubernatorligi tarkibidan ajratib 

olinishi va uning Turkiston general gubernatorligi tarkibiga qo‘shib berilishi mazkur viza jarayonini 
e’tibordan chetda qolishiga sabab bo‘ladi. Ettisuv viloyat gubernatorining hisobotlarida mazkur 
masala 3 yildan beri o‘z echimini topmayotganligi alohida ta’kidlangan. 

1902 yil 27 fevraldagi №2905 raqamli raportda viloyat gubernatori mazkur masalaga jiddiy 
e’tibor qaratishni va uni rad etilmasligini yana bir bor iltimos qilganligi qayd etilgan. Haqiqatdan ham 
bu davrda savdo aloqalari bilan emas shaxsiy yumush sababli bir davlatdan ikkinchi davlatga o‘tish 
holatlari ko‘p edi. Asrlar davomidagi hamkorlik Rossiya va Xitoy imperiyalarining o‘zaro 
kelishuvlari vositasida va sun’iy chegaralarning o‘rnatilishi natijasida ma’lum darajada uzilish 
yuzaga kelgan va bu salbiy oqibatlarni- chegarani noqonuniy buzib o‘tishlarni, kontrabandani keltirib 
chiqargan[7;131]. Turkiston general gubernatorligi nomidan Turkiston harbiy okrugi qumondonining 
№298 sonli Ettisuv gubernatoriga yuborgan xatida mazkur jarayonda va asosan savdo aloqalarida har 
ikkala tomon o‘rnatgan qoidalarga amal qilish zarurligi, shaxsiy masalalarda esa maxsus pasport 
tizimini yo‘lga qo‘yilayotganligi hozircha esa faqatgina qalmiqlarni Mo‘g‘iliston orqali Xitoyga 
o‘tishiga to‘sqinlik qilinmasligi to‘g‘risida fikr bildirilgan[3;6]. 

1910 yil 22 dekabrda Verniy va  Ettisuv viloyatining janubiy-sharqida yuz bergan zilzila 
Rossiya –Xitoy savdo aloqalarini rivojiga tusqinlik qilmagan[4;24]. Chunki 1910 yilda har ikkala 
davlat fuqarolarning mamalakatlar bo‘ylab erkin harakatlanishi, erlarni ijaraga olishi va erkin savdo 
aloqalari bilan shug‘ullanishigi kelishib olgan edi[5;24]. Buning uchun konsullik xitoy fuqarolarining 
vositachiligini qadrlab, xitoylik soliq tulovchilarga ma’lum imtiyozlarni taqdim etishgan. Misol 
uchun yig‘imlar yig‘ishda ularning hissasi kamaytirilgan. Turkistondan Xitoyga kiritilayotgan 
mahsulotlar uchun boj 5%, Xitoydan kiritilayotgan tovarlar uchun esa  2% boj belgilanganligi ham 
fikrimizga misol bo‘ladi[6;101]. Xuddi shu holat Xitoy hududidagi rus savdogarlariga Xitoy 
imperiyasi tomonidan ham taqdim etilgan bo‘lib, bu holat o‘zaro aloqalarning rivojlanishida ijobiy 
rol o‘ynagan. 

Ayni damda, Xitoydan quyidagi tovarlarni olib kirish taqiqlandi: vino, aroq, afyun va barcha 
giyohvandlik vositalari. Xitoy imperiyasiga harbiy snaryadlar, qurollar va porox eksport qilish 
taqiqlangan edi. 1881-yildagi Sankt-Peterburg shartnomasi 1913-yilda qayta koʻrib chiqilib, 1921-
yilgacha uzaytirildi, biroq chegaradagi 50 verstlik hududda bojsiz savdo bekor qilindi. Bu bilan 
Rossiya imperiyasi Oʻrta Osiyo va Rossiyaning boshqa chegaradosh hududlarini suv bosgan Xitoy 
tovarlari uchun oʻz chegaralarini yanada yopib qoʻydi. Rossiya Xitoy bilan savdoda salbiy saldoga 
ega bo'lganligi sababli, u Osmon imperiyasi bilan savdo aloqalarini cheklamoqchi edi. “Turkiston” 
gazetasi Xitoy bilan savdo-sotiqning mohiyati haqida batafsil yozar ekan, “Mo‘g‘uliston, Shinjon 
viloyati, Manchuriya va ichki Xitoydagi barcha rus savdosi 1908 yilda 23 million rublni tashkil 
qilgan. - u yerdagi tovarlarimizni eksport qilish va 93 million rubl. - Xitoydan tovarlar importi uchun 
(ya'ni Xitoy foydasiga 70 million rubl). Hali ham osiyolik vositachilar qoʻlida boʻlishi Rossiyaning 
Shinjon viloyati bilan savdosiga salbiy taʼsir koʻrsatadi. Rossiya yirik burjuaziyasi faqat Xitoy bilan 
savdo-sotiqni moliyalashtirgan, barcha savdo-sotiqni esa Oʻrta Osiyo savdogarlari amalga oshirgan. 
Bu holatning asosiy sababi Farg‘onalik savdogarlarning qadimiy savdo aloqalari bo‘lgan Qashg‘ar 
va Shinjon viloyatida musulmon aholining ko‘pligi edi[7;132]. 

4.Xulosalar: 
Yuqorida keltirilgan fikrlar asosida mazkur kichik hajmli tadqiqotimizdan qo’yidagicha 

xulosa chiqarishimiz mumkin. Rossiya imperiyasi bojxona sohasidagi islohotlari va yuridik 
qonunchiligi bilan Turkistonni o’z iqtisodiy olamiga kiritishga majbur qildi.Turkiston xalqlarining 
qushni davlatlar bilan aloqalarini nazorat ostiga olishga yoki ularni batamom uzib tashlashga harakat 
qildi. Tarixiy manbalarda mazkur aloqadorlik imperiya manfaatlariga mos keladigan bo’lsa ularni 
o’zlashtirishga harakat qilinganligini ham guvohi bo’lishimiz mumkin. Imperiya ma’muriyatining 
Turkistonning Xitoy bilan savdo-iqtisodiy aloqalaridan foydalanishga harakat qilinganligi ham 
yuqoridagi fikrlarimizni tasdiqlaydi. Bu ma’lumotlar faqatgina Xitoy aloqalariga daxldor bo’lib, 
Rossiya imperiyasining Zarafshon okrugi (keyinchalik Samarqand viloyati), Sirdaryo, Kaspiyorti, 
Farg’ona bojxonalari orqali olib brogan tashqi iqtisodiy siyosatini tahlil qiluvchi tadqiqotlarga 
ehtiyojni oshiradi. 

